
Inuussutissarsiutinik ilinniartitsinerit aamma inuussutissarsiutinik ilinniartitsinerup
iluani pikkorissaanerit pillugit Inatsisartut inatsisaata allanngortinnegarneranik
Inatsisartut inatsisissaattut siunnersuut

(Hinniartitaanermut, Kultureqgarnermut, Ilisimatusarnermut llageegarnermullu
Naalakkersuisoq)

Naalakkersuisut siunnersuutaanni inatsit pineqartut nutarterinerisigut, eqaannerusumik pitsaanerusumillu

inuussutissarsiornermut ilinniartitaanerup iluani aaqqissuisinnaaneq anguneqassaag.

Tamannalu ima kinguneqassaaq inuussutissarsiuutinik ilinniartitsinerup iluani nukiit pitsaanerusumik
atorneqarsinnaanerannik, siulersuisunik toqqaasoqanerata kingorna eqaannerusumik ingerlaqqissinnaaneq, suliffinnillu
misiliinerit pingaaruteqarnerannik erseqqissaaneq minnerunngitsumillu pikkorissaqqissinnaanermut periarfissat pillugit

aaliangersakkat tulluarsarneqarneri.

Suliaq susassaqartunut amerlasuunut tusarniaassutaasimavoq. Tusarniaanermi piffissarititap sivisussusaa
apeqquserneqarsinnaavoq naappallaannginnersoq, tusarniaanerup dec. aallartinneranit januar-ip 8 tikillugu
sivisussuseqarsimasoq isiginiassagaanni. Suliamik peqqissaaruteqarnissaq angussagaanni pisariaqartarmat

piffissaqarluarnissaq.

Atassut-mit Naalakkersuisut siunnersuutaannut isumaqgataavugut, siunnersuutip akuerineqarnerisigut anguneqassammat

ilinniartitaanerit nutaat aqqutissiuunneqassammata aammalu nukinnik atorluaaneq anguneqassalluni.

Atassut siunnersuutip ataatsimiitsitaliamut ingerlaqqinnissaa taaseqataaffigissavaa.

Qujanaq!



